
MAHALLIY BUDJET DAROMADLARINING SOLIQLI 

MANBALARI VA ULARNING SAMARADORLIGI 

Annotatsiya: Mazkur maqolada mahalliy budjet daromadlarining asosiy soliqli manbalari, ularning iqtisodiy 

mazmuni hamda hududlar moliyaviy barqarorligini ta’minlashdagi roli ilmiy jihatdan tahlil qilingan. Shuningdek, 

soliqli daromadlar samaradorligini oshirish masalalari va amaldagi mexanizmlarni takomillashtirish bo‘yicha 

xulosalar keltirilgan. 

Kalit so‘zlar: mahalliy budjet, transfertlar, mahalliy budjetni rejalashtirish, mahalliy soliqlar, daromad 

bazalari, daromad siyosati, davlat byudjeti, hududlar moliyasi, mahalliy boshqaruv organlari, budjetlararo 

munosabatlar, yuridik shaxslar, jismoniy shaxslar, majburiy to‘lovlar, soliq stavkalari, soliq tizimi, soliq siyosati, 

soliqli daromadlar.  

Аннотация: В данной статье проводится научный анализ основных налоговых источников 

поступлений в местные бюджеты, их экономического содержания и роли в обеспечении финансовой 

стабильности регионов. Также представлены выводы по вопросам повышения эффективности налоговых 

поступлений и совершенствования существующих механизмов. 

Ключевые слова: местный бюджет, трансферы, планирование местного бюджета, местные налоги, 

налоговая база, налоговая политика, государственный бюджет, региональные финансы, органы местного 

самоуправления, межбюджетные отношения, юридические лица, физические лица, обязательные платежи, 

налоговые ставки, налоговая система, налоговая политика, налогооблагаемый доход. 

Abstract: This article scientifically analyzes the main tax sources of local budget revenues, their economic 

content, and their role in ensuring the financial stability of regions. It also presents conclusions on issues of increasing 

the efficiency of tax revenues and improving existing mechanisms. 

Keywords: local budget, transfers, local budget planning, local taxes, revenue bases, revenue policy, state 

budget, regional finance, local government bodies, inter-budget relations, legal entities, individuals, mandatory 

payments, tax rates, tax system, tax policy, taxable income. 

 

▪ KIRISH 

Yangi O‘zbekistonda so‘nggi yillarda fiskal 

siyosat jarayonlarining chuqurlashuvi mahalliy 

budjetlarning moliyaviy mustaqilligini oshirish 

masalasini dolzarb ilmiy muammoga aylantirdi. 2020-

yildan keyingi tadqiqotlarda ta’kidlanishicha, “Mahalliy 

budjetlarning barqaror daromad bazasiga egaligi 

hududlarning ijtimoiy-iqtisodiy rivojlanishini 

ta’minlovchi asosiy omil hisoblanadi”. 

O‘zbekiston sharoitida mahalliy budjet 

daromadlarida soliqlarning ulushi yuqori bo‘lib, ularning 

samaradorligini oshirish davlat moliya siyosatining 

ustuvor yo‘nalishlaridan biri sifatida belgilanmoqda. Shu 

bois, mahalliy budjet daromadlarining soliqli 

manbalarini zamonaviy ilmiy yondashuvlar asosida 

o‘rganish muhim ahamiyat kasb etadi. 

▪ TADQIQOT METODOLOGIYASI 

Mahalliy budjetlar daromadlarini shakllantirish 

tartibi hamda mahalliy budjetlar daromadlarini 

mustahkamlashda budjetlararo munosabatlarning joriy 

holatini o‘rganishda ilmiy o‘rganish, mantiqiylik, tizimli 

tahlil va ilmiy abstraksiya, statistik tahlil, qiyoslash kabi 

usullardan foydalanilgan. 

▪ ADABIYOTLAR TAHLILI 

Zamonaviy ilmiy adabiyotlarda mahalliy budjet 

soliqli daromadlari samaradorligini baholashda 

https://ojs.kstu.uz/index.php/ej

kompleks indikatorlar tizimidan foydalanish taklif 

etilmoqda. Jumladan, soliqlar tushumining barqarorlik 

darajasi, prognoz va fakt ko‘rsatkichlarining mosligi, 

soliqli daromadlarning mahalliy xarajatlarni qoplash 

ulushi hamda soliq yig‘imlarining ma’muriy xarajatlarga 

nisbati mezonlaridan keng foydalanilmoqda. 

O‘zbek olimlaridan O.Kamolov va 

D.Ibroximovlar “Mahalliy budjetlarning xarajat qismini 

boshqarish bo‘yicha ilmiy ishlar olib borib, resurslardan 

oqilona foydalanish va moliyaviy rejalashtirishni 

takomillashtirish zarur” -deb ta’kidlaydi[1]. 

Shuningdek, D. Baxriyev o‘z tadqiqotida 

mahalliy budjet daromadlarini shakllantirish va 

samaradorligini oshirish istiqbollarini o‘rganadi. Uning 

tadqiqoti hududlarning iqtisodiy salohiyatini to‘liq ishga 

solish va budjet mablag‘larini samarali taqsimlash 

muhimligini ko‘rsatadi[2]. 

A.Abduvoxidov, D.Qodirova va M.Obilov esa, 

O‘zbekistonda mahalliy budjetlarning darom ad bazasini 

takomillashtirish yo‘llarini o‘rganib, hududlarni iqtisodiy 

jihatdan rivojlantirish va mahalliy soliq tushumlarini 

oshirish bo‘yicha amaliy takliflar berganlar[3]. 

Mahalliy budjetlarning moliyaviy barqarorligi – 

zamonaviy iqtisodiyotda eng muhim masalalardan biri 

bo‘lib, bu borada turli mamlakatlarda olib borilgan ilmiy 

tadqiqotlar muhim ahamiyat kasb etadi. 

Rossiya olimi A.V.Ivanov o‘z tadqiqotida 

Rossiya Federatsiyasida mahalliy budjetlarning 

moliyaviy mustaqilligini oshirish muammolarini 

o‘rganadi. Uning fikricha, mahalliy daromad 

manbalarining etarlicha diversifikatsiya qilinmaganligi 

va markaziy budjetdan haddan tashqari bog‘liqlik 

mahalliy iqtisodiyotning barqaror rivojlanishiga 

to‘sqinlik qiladi. Uning takliflariga ko‘ra, mahalliy 

hokimiyatlarga soliq yig‘imlari bo‘yicha kengroq 

vakolatlar berilishi zarur [4]. 

Shuni ta’kidlash kerakki, mahalliy budjet 

daromadlarining soliqli manbalari hududlarning 

moliyaviy barqarorligini ta’minlashda hal qiluvchi 

ahamiyat kasb etadi. Soliqli daromadlar samaradorligini 

oshirish orqali mahalliy budjetlarning mustaqilligi 

kuchayadi va hududiy rivojlanish uchun zarur omil 

hisoblanadi. Ushbu jarayonda soliq siyosatini ilmiy 

asosda olib borish muhimdir. 

▪ MUHOKAMA VA NATIJALAR 

Mahalliy budjet daromadlarini shakllantirish 

mexanizmi soliq bazasining kengligi, soliq stavkalari va 

ma’muriyatchilik samaradorligi bilan belgilanadi. 

Amaliyot shuni ko‘rsatadiki, hududlar kesimida soliqli 

daromadlar notekis taqsimlangan bo‘lib, bu mahalliy 

budjetlar moliyaviy imkoniyatlarida tafovutlarni keltirib 

chiqaradi. 

O‘zbekiston sharoitida mahalliy budjet 

daromadlarida soliqlarning ulushi yuqori bo‘lib, ularning 

samaradorligini oshirish davlat moliya siyosatining 

ustuvor yo‘nalishlaridan biri sifatida belgilanadi. Shu 

bois, mahalliy budjet daromadlarining soliqli 

manbalarini zamonaviy ilmiy yondashuvlar asosida 

o‘rganish muhim ahamiyat kasb etadi.

1-jadval.  

Respublikada 2020-2025-yil yakuni bo‘yicha еr solig‘ini to‘lovchi yuridik va jismoniy shaxslar sonining 

taqqoslama ko‘rsatkichlari[5] 

 

1-jadvalda Respublikada 2020–2025-yillar 

yakuni bo‘yicha еr solig‘ini to‘lovchi yuridik va 

jismoniy shaxslar sonining taqqoslama ko‘rsatkichlari 

aks ettirilgan. Jadval ma’lumotlari mahalliy budjet 

daromadlarining muhim manbai bo‘lgan еr solig‘i 

bo‘yicha soliq bazasining shakllanishi va kengayish 

jarayonlarini baholash imkonini beradi. 

Yuridik shaxslar bo‘yicha tahlil shuni 

ko‘rsatadiki, 2020-yilda еr solig‘ini to‘lovchi yuridik 

shaxslar soni 172 368 tani tashkil etgan bo‘lsa, 2021-

yilda ushbu ko‘rsatkich 156 411 tagacha kamaygan. 

O‘tgan yilga nisbatan 15 957 taga qisqarish va o‘sish 

ko‘rsatkichining 90,7 foizni tashkil etishi yuridik 

shaxslar faoliyatiga tashqi iqtisodiy omillar, xususan 

pandemiya sharoitida biznes faolligining pasayishi 

sezilarli ta’sir ko‘rsatganini anglatadi. 

2022-yildan boshlab yuridik shaxslar sonida 

ijobiy tiklanish jarayoni kuzatildi. Xususan, 2022-yilda 

ularning soni 170 539 taga еtib, o‘tgan yilga nisbatan 14 

128 taga oshdi va o‘sish sur’ati 109,0 foizni tashkil etdi. 

Bu holat iqtisodiy faollikning tiklanishi hamda soliq 

ma’muriyatchiligi mexanizmlarining takomillashgani 

T/r  Yil 

Soliq to‘lovchi yuridik shaxslar Soliq to‘lovchi jismoniy shaxslar 

Soni 

O‘tgan 

yilga 

nisbatan 

farqi (+;-) 

O‘sish 

ko‘rsatk

ichi 

Soni 

O‘tgan 

yilga 

nisbatan 

farqi (+;-) 

O‘sish 

ko‘rsatkic

hi 

1 2020-y. 172 368 62 820 628,5 5 762 445 142 015 102,5 

2 2021-y. 156 411 -15 957 90,7 5 995 896 233 451 104,1 

3 2022-y. 170 539 14 128 109,0 6 100 781 104 885 101,7 

4 2023-y. 173 497 2 958 101,7 6 423 773 322 992 105,3 

5 2024-y. 186 131 12 634 107,3 7 056 476 632 703 109,8 

6 2025-y. 196 303 10 172 105,5 7 646 103 589 627 108,3 

bilan izohlanadi. 

2023–2025-yillarda yuridik shaxslar soni 

barqaror o‘sish bosqichiga o‘tdi. 2023-yilda o‘sish 

nisbatan sekinlashgan bo‘lsa-da (101,7 foiz), 2024–

2025-yillarda mos ravishda 107,3 va 105,5 foizlik o‘sish 

ko‘rsatkichlari qayd etildi. Natijada 2025-yilga kelib еr 

solig‘ini to‘lovchi yuridik shaxslar soni 196 303 taga 

еtdi. Ushbu jarayon yuridik shaxslarning еr resurslaridan 

foydalanish ko‘lami kengayganini va soliq bazasining 

mustahkamlanib borayotganini ko‘rsatadi. 

Jismoniy shaxslar kesimida еr solig‘i to‘lovchilar 

soni tahlil qilinayotgan davrda uzluksiz o‘sish 

tendensiyasiga ega bo‘ldi. 2020-yilda ularning soni 5 

762 445 nafarni tashkil etgan bo‘lsa, 2021-yilda 233 451 

nafarga ko‘payib, 5 995 896 nafarga еtdi. O‘sish 

ko‘rsatkichi 104,1 foizni tashkil etib, еr solig‘i bo‘yicha 

soliq bazasi jismoniy shaxslar hisobidan 

kengayayotganini ko‘rsatadi. 

2022-yilda o‘sish sur’ati nisbatan sekinlashib, 

101,7 foizni tashkil etdi. Biroq 2023-yildan boshlab 

jismoniy shaxslar sonining o‘sishi sezilarli darajada 

tezlashdi. Xususan, 2023-yilda 322 992 nafarga, 2024-

yilda esa 632 703 nafarga oshib, o‘sish ko‘rsatkichi 

109,8 foizga еtdi. 2025-yilda ham yuqori o‘sish sur’ati 

saqlanib qolib, jismoniy shaxslar soni 7 646 103 nafarga 

еtdi. 

Mazkur holat aholi еr uchastkalarining hisobga 

olinishi darajasi oshgani, soliq ma’lumotlar bazalarining 

raqamlashtirilgani hamda soliq ma’muriyatchiligi 

samaradorligining kuchaygani bilan izohlash mumkin.  

2020–2025-yillar davomida еr solig‘ini to‘lovchi 

yuridik va jismoniy shaxslar sonining umumiy o‘sishi 

mahalliy budjetlar daromad bazasining kengayib 

borayotganidan dalolat beradi. 

Yuridik shaxslar sonining 2021-yilda qisqarishi 

iqtisodiy beqarorlik sharoitida biznes subyektlari 

faoliyatining vaqtincha susayganini ko‘rsatsa-da, 

keyingi yillarda barqaror tiklanish jarayoni yuz bergan. 

Jismoniy shaxslar kesimida еr solig‘i to‘lovchilar 

sonining uzluksiz o‘sishi soliq ma’muriyatchiligining 

qamrov darajasi oshganini va еr resurslaridan 

foydalanish ustidan nazorat kuchayganini anglatadi. 

Yer solig‘i bo‘yicha soliq bazasining kengayishi 

mahalliy budjetlarning moliyaviy mustaqilligini 

kuchaytirib, hududiy infratuzilma va ijtimoiy 

xarajatlarni moliyalashtirish imkoniyatlarini oshiradi. 

▪ XULOSA VA TAKLIFLAR 

Mahalliy budjet daromadlarining soliqli 

manbalari va ularning samaradorligini oshirish bo‘yicha 

quyidagi xulosa va takliflarni amalga oshirish maqsadga 

muvofiq: 

- soliq bazasini kengaytirish maqsadida еr solig‘i 

va mol-mulk soliqlarini optimallashtirish, yangi 

majburiy yig‘imlar joriy qilish orqali mahalliy budjet 

daromadlarini barqarorlashtirish; 

- hududiy iqtisodiy salohiyatni hisobga olgan 

holda soliq stavkalarini diferensiallashtirish maqsadida 

soliq ma’muriyatchiligi samaradorligini oshirish soliq 

to‘lovchilarni ro‘yxatga olish va monitoring 

jarayonlarini raqamlashtirish; 

- elektron hisobot va avtomatlashtirilgan soliq 

yig‘ish tizimlarini keng joriy qilish maqsadida 

barqarorlikni ta’minlash va prognozlash mahalliy budjet 

daromadlarini prognozlash tizimini joriy etish; 

- soliq tushumlarining o‘sish sur’atini va 

barqarorligini yilma-yil tahlil qilib, hududiy 

strategiyalarni shakllantirish maqsadida 

rag‘batlantiruvchi chora-tadbirlar soliq to‘lovchilarga 

rag‘batlantiruvchi imtiyozlar va chegirmalar orqali faol 

soliq to‘lovchilarni qo‘llab-quvvatlash; 

- yuridik va jismoniy shaxslar o‘rtasida soliq 

mas’uliyatini oshirish bo‘yicha ijtimoiy kampaniyalar 

tashkil etish maqsadida hududiy fiskal barqarorlikni 

mustahkamlash soliq tushumlarini hududlar kesimida 

balanslashtirish, kam daromadli hududlarni qo‘shimcha 

moliyaviy yordam bilan ta’minlash; 

Umuman olganda, mahalliy budjet 

daromadlarining soliqli manbalari, xususan еr solig‘i va 

ko‘chmas mulk soliqlari, hududiy moliyaviy 

mustaqillikni ta’minlashda markaziy ahamiyatga ega. 

Samaradorlikni oshirish, soliq bazasini kengaytirish va 

raqamlashtirilgan monitoring tizimlarini joriy etish 

orqali mahalliy budjet daromadlari barqarorligini 

mustahkamlash mumkin. Bu esa hududiy rivojlanish, 

infratuzilma va ijtimoiy xizmatlar sifatini oshirishga 

xizmat qiladi. 

